
				এই পাতাটির মুদ্রণ সংশোধন করা প্রয়োজন। 
愈8
কবিত্তাবলী ।
হৃদয়ভাণ্ডার হতে, নিদয় শমন । একেবারে ছুটী সুতে, করিল হরণ ॥ কি হইল হারাইয়া, হৃদয়ের ধন । মা হয়ে কেমনে করি, জীবন ধারণ ? ॥ কোলে আয় বাপধন, তোরা কোলে আয় । তোদের দুখিনী মাতা, পড়িয়া ধূলায় ॥ কোলে উঠি মা বলিয়া, ডাক একবার । জুড়াক “মা” কথা শুনে, জীবন আমার ॥ আর না তোদের বাণী, করিব শ্রবণ । আর না তোদিগে আমি, করব ভোজন | কার মুখপানে চেয়ে, রহিব ভবনে ? । চুম্বন করিব আর, কাদের বদনে ? ॥ প্রাণনাথ ঘরে এলে, কি বলিব তায় । কেমনে বুঝাব তারে, হবে কি উপায় ? ॥ করিয়াছিলেন দান, তোমাদিগে যিনি । পুনর্বার তোমাদিগে, লইলেন তিনি।” এত বলি খেদ করি, গুণবতী সতী । জ্ঞানবলে ধৈর্য্য ধরি, হলো মৌনবতী ॥
ক্ষণপরে তনয়দ্বয়ের মৃতদেহে । বস আচ্ছাদন দিয়া, রাখে এক গেহে ॥

